
CONVENIO DE COLABORACION ENTRE A CONSELLERIA DE CULTURA,
EDUCACION E UNIVERSIDADE E O ILUSTRE COLEXIO DE AVOGADOS DE
SANTIAGO DE COMPOSTELA PARA REALIZACION DUN PROGRAMA DE
ACTUACIONS EN MATERIA DE NORMALIZACION LINGUISTICA

Santiago de Compostela
REUNIDOS

Don Roman Rodriguez Gonzalez, conselleiro de Cultura, Educacién e Universidade
que actua en virtude das facultades atribuidas no artigo 34 da Lei 1/1983, do 22 de
febreiro, reguladora da Xunta e da sla Presidencia, modificada pola Lei 11/1988, do
20 de outubro e pola Lei 12/2007, do 27 de xullo, de acordo co seu nomeamento
polo Decreto 112/2020, do 6 de setembro e no uso das atribucidns que lle confire o
Decreto 198/2020, do 20 de novembro, publicado no DOG numero 242, do 1 de
decembro, no que se establece a estrutura orgdnica da Conselleria de Cultura,

Educacidén e Universidade.

Don Francisco José Rabufal Mosquera, en representacion do Ilustre Colexio de
Avogados de Santiago de Compostela, con CIF nimero Q-1563003A, en calidade de
decano, que asina de conformidade co disposto no artigo 78.2 do Estatuto xeral da

avogacia espafola (Real decreto 135/2021, do 2 de marzo).
EXPONEN

Que ambas as institucidns son conscientes da importancia que ten a aplicacién da Lei
3/1983, do 15 de xuiio, de normalizacidn linglistica, onde se recofiece que o galego é a
lingua propia de Galicia; que os poderes publicos garantiran o seu uso normal como
lingua oficial da Comunidade Auténoma galega e adoptardn as medidas oportunas
para que ninguén sexa discriminado por razén da lingua. Que a Conselleria de Cultura,

Educacion e Universidade a través da Secretaria Xeral de Politica Linguistica

correspondelle, entre outras, as competencias e funciéns en materia de promocién e
ensino da lingua galega e de direccion, planificacidn, coordinacién e execucion da

politica lingliistica da Xunta de Galicia.

Que as partes asinantes deste convenio manifestan a sta vontade de colaborar na
execuciéon do Plan xeral de normalizacién da lingua galega que aprobou, por
unanimidade, o Pleno da Cadmara do Parlamento de Galicia, na sta sesion do dia 21
de setembro de 2004, coa finalidade de divulgar e estender o uso do galego a
todos os ambitos da sociedade e tamén, favorecer a sta dinamizacién no tecido
econdmico para estender o seu uso nas relacions laborais, comerciais e
empresariais co fin de incrementar produtos e servizos en galego en todos os

ambitos sociais e econdmicos.

Que o Ilustre Colexio de Avogados de Santiago de Compostela (en diante o Colexio de
Avogados) é unha corporacion de dereito publico con personalidade xuridica e plena
capacidade de obrar, que ten asignados, entre outros, como fins esenciais e de acordo
co establecido no artigo 4 do seus estatutos, a ordenacién do exercicio da profesidn, a
sua representacion exclusiva, a formacién profesional permanente dos avogados, a
colaboracién no funcionamento, promocién e mellora da Administracion de xustiza e

colaborar coa Administracion publica no exercicio das stas funcions.

Que esta corporacién, consciente da importancia de aplicar a normativa relativa a
normalizacién linguistica, asi como da responsabilidade que os colexios profesionais
autonomicos tefien & hora de actuar como axentes para promover a lingua galega nos
seus respectivos ambitos profesionais, dende hai anos vén traballando no proceso de

normalizar o idioma galego no eido da avogacia na sua area de actuacion.

Que neste sentido manifesta a sta vontade de continuar colaborando coa Conselleria
de Cultura, Educacion e Universidade para desenvolver durante o ano 2022 diversas
actuacions destinadas a impulsar e mellorar o uso da lingua galega entre os
profesionais colexiados e no funcionamento da propia entidade, coa finalidade de
conseguir que a presenza do galego sexa cada vez maior na actividade xuridica no seu

ambito de actuacion e nas suas relacidons coa cidadania.

Que, dada a singularidade e caracteristicas das actividades que se van desenvolver no
marco do convenio, soamente se poderan levar a cabo polo Colexio de Avogados de
Santiago de Compostela como entidade social e corporativa galega que ten a
representacion exclusiva para a formacion profesional permanente dos avogados e
para colaborar coa administracién publica no exercicio das suas funciéns, polo que
non resulta posible promover a concorrencia publica para levar a cabo as actividades

previstas no convenio.

Para tal fin, ambas as duas partes asinan este convenio de colaboracién de acordo

coas seguintes
ESTIPULACIONS
Primeira.- Obxecto

Este convenio ten por obxecto establecer as bases polas que se rexera a
colaboracion entre a Conselleria de Cultura, Educacion e Universidade a través da
Secretaria Xeral de Politica Linguistica, e o Colexio de Avogados de Santiago de
Compostela para conseguir que o idioma galego vaia sendo cada vez mais habitual
nas actuacions do colectivo da avogacia galega perante a Administracion de
xustiza, de xeito que a todo cidadan se lle ofreza a opcion a ser atendido en galego
e, se o desexa, que todas e cada unha das partes do proceso se desenvolvan nesta

lingua.

As partes colaboraran na realizaciéon dun programa de actuaciéns orientadas a
implantar a normalizacién linguistica no funcionamento do Colexio e no colectivo
de profesionais afiliados, e facilitarlles o asesoramento e a informacion que

precisen en materia xuridico- linguistica.
Segunda.- Obrigas do Colexio de Avogados de Santiago de Compostela

Como compromisos as obrigas derivadas da Lei 3/1983, do 15 de xuio, de
normalizacion linguistica e do Plan xeral de normalizacién da lingua galega,

mediante a sinatura deste convenio o Colexio de Avogados comprométese a

desenvolver en lingua galega as seguintes actuaciéns:

1. Facilitar asesoramento linguistico e terminoldxico as ‘persoas colexiadas e

ao persoal laboral do colexio.

2. Fomentar o uso do galego na documentacién, comunicacién interna e
externa, nas campafas, publicidade, material divulgativo do Colexio e dos seus

colexiados.

3. Editar en lingua galega a revista colexial Avogacia Composteld. Incluir unha
seccion nesta revista dedicada & normalizacion linglistica “ Ao pé da letra” que
contera artigos de divulgacion sobre a normalizacién do galego e/ou contidos

de caracter formativo en relacién coa linguaxe xuridica.

4. Realizacion da décimo quinta edicion da Xornada ” Xustiza e Lingua:
reflexions para a normalizacion”, na que interviran relatores/as de relevancia
neste eido. Xornada dirixida & avogacia, maxistratura, xudicatura, fiscalia,
procuradoria, alumnado das escolas de practica xiridica e persoas interesadas

en xeral.

5. Editar en galego a Guia Oficial 2022 do Colexio de Avogados de Santiago de

Compostela.
6. Desenvolveran as seguintes acciéns formativas:

A) Curso sobre competencias en lingua galega para o exercicio da avogacia (75
horas) dirixido ao alumnado que esta a cursar o Master Universitario de Avogacia e
aos colexiados e colexiadas do ICA Santiago (as prazas repartiranse ao 50% entre
ambos os ambitos de destino). De ser o caso, este curso podera ser homologado
polo Curso medio de linguaxe xuridica galega, se se cumpren os seguintes

requisitos:

- O curso debera axustarse ao establecido na Orde da Conselleria de Educacion e
Ordenacidén Universitaria do 13 de xufio de 2011 pola que se regulan os cursos de

linguaxe administrativa e xuridica galegas (DOG num. 121, do 24 de xufio;

correccion de erros no DOG num. 223, do 22 de novembro).

- Con caracter previo ao inicio do curso, deberaselle comunicar a Secretaria Xeral

de Politica Lingistica a sia programacion especifica.

- O curso debera impartirse seqguindo o programa docente detallado no anexo llI
da citada Orde do 13 de xufio de 2011. Tera unha duracién de 75 horas e o numero

de participantes non podera ser superior a 30.

- Tras o remate do curso, o profesor deberd entregar na Secretaria Xeral de

Politica Linguistica: a acta final do curso e o caderno de avaliacion das tarefas.

- A avaliacién basearase no principio de avaliacién continua. En calquera caso, de

acordo coa Orde do 13 de xufio de 2011, é obrigatorio:

* Arealizacién de oito tarefas, segundo as caracteristicas que se determinen na

guia didactica do curso.
» Todas as practicas de autoresolucién dispostas nos mddulos da teoria

* Unha proba final, que constard dunha parte escrita e dunha parte oral. A
Secretaria Xeral de Politica Lingliistica nomeara unha ou varias persoas, que se

encargaran de realizar a proba final.

Unha vez rematado o curso e logo de que o profesor entregue a correspondente acta
e o resto da documentacién antes referida, o alumnado que adquira a cualificacién de
apto recibira o correspondente certificado, que sera expedido pola Secretaria Xeral de
Politica Linguistica. Os correspondentes certificados ou diplomas seran asinados

telematicamente.

Os gastos de profesorado, locais, coordinacién e calquera outro que implique a

organizacion do curso pagaranse con cargo a cantidade estipulada no convenio.

B) Seminario (10 horas) que tratara contidos especificos da linguaxe xuridica e incidira

na mellora da calidade lingiistica dos/as profesionais da avogacia.

Estas actividades contaran coa correspondente homologacién oficial da Secretaria

Xeral de politica linguistica da Conselleria de Cultura, Educacion e Universidade.

7. Actualizacién e mantemento en galego da paxina Web do Colexio de Avogados de

Santiago www.icasantiago.org e a App ICA Santiago

8. Manter o servizo de asesoramento linguistico en lifia, que conta coas seguintes

areas: asesoramento, dinamizacion e formacion.

9. Introducir o articulado preciso para regular o uso do idioma galego do ICA Santiago
na modificacién dos estatutos colexiais que se vai a acometer no primeiro semestre
do ano 2022 para a sua adaptacion ao novo Estatuto xeral da avogacia. Entre as
modificacién propostas para a aprobacién tamén se prevé a adaptacién do nome do

n

Colexio, coa denominacion en lingua galega “ Colexio da Avogacia de Santiago de
Compostela” asi como a adaptacion de todo o seu articulado na procura dunha

linguaxe mais inclusiva e democratica.

O Colexio de Avogados comprométese a realizar as actividades citadas, porén, no
suposto de que a situacion de excepcionalidade sanitaria e salde publica producida
pola COVID-19 continuase e, a entidade tivera que cambiar a data (dentro da vixencia
do convenio) ou o formato de algunha das actividades comtempladas nesta
estipulacion, tera que solicitalo telematicamente a esta Secretaria Xeral para que a

modificacion sexa autorizada polo Conselleiro de Cultura, Educacion e Universidade.

Asi mesmo, se posteriormente & sinatura do convenio, e por circunstancias
imprevistas debidamente xustificadas, a entidade quere modificar ou cambiar algunha
das actividades contempladas nesta estipulacién, esta modificacion ou cambio se

instrumentara mediante a correspondente addenda.

O Colexio encargarase de organizar, xestionar e executar todas as actividades
incluidas neste convenio, asi como de facilitar o persoal, infraestruturas e medios de

que dispdn para a sua execucion.

Terceira.- Asesoramento lingiiistico

A Secretaria Xeral de Politica Linguistica da Conselleria de Cultura, Educacién e
Universidade comprométese a facilitarlle, cando sexa preciso, ao Colexio de Avogados
0 apoio e asesoramento técnico en relacidon con aspectos linglisticos e terminoldxicos

relacionados coas actividades deste convenio.
Cuarta.- Financiamento

O orzamento das actividades que se van desenvolver con cargo a este convenio
ascende a un total de 24.000,00 €, importe que serd sufragado coas seguintes

achegas:

A Conselleria de Cultura, Educacién e Universidade a través da Secretaria
Xeral de Politica Linglistica colaborard coa cantidade maxima de 19.000,00 €,
con cargo a partida 10.50.151A.640.6 correspondente aos orzamentos xerais da

comunidade auténoma de Galicia para 2022.
O Colexio de Avogados achegard a cantidade restante de 5.000,00 €

Ditas achegas financiaran exclusivamente o custo de realizacidon das actividades
obxecto deste convenio, sen que ningunha das partes conveniantes obtefa lucro

ningun.

Ambas as duas partes conveniantes, compartiran a titularidade e uso dos estudos,

publicacions e demais materiais que se realicen ao abeiro deste convenio.

O uso e a difusion sobre os ditos estudos, publicacidns e demais materiais terdn
caracter gratuito para as partes asinantes do convenio, logo do consentimento da

outra parte.
Quinta.- Xustificaciéon e pagamento

A documentacién requirida na fase xustificativa presentarase telematicamente

accedendo ao  expediente na Carpeta do cidaddan da  persoa

solicitante/representante, https://sede.xunta.gal/carpeta-do-cidadan. Cddigo de

procedemento PROO4A

O Colexio de Avogados percibirda a achega da Conselleria de Cultura, Educacién e

Universidade en dous pagamentos, que se efectuaran da seguinte maneira:

O primeiro pago correspondera ao 50% da achega desta conselleria, e
abranguera o periodo que vai dende o asinamento do convenio ata que se

leve executado, aproximadamente, o 50 % das actividades.

O segundo, relativo ao restante 50% da achega da conselleria, realizarase
unha vez que se execute a totalidade do convenio. O Colexio de Avogados,

presentara a xustificacion coa data limite do 15 de novembro de 2022.

Para percibir as achegas sinaladas na estipulacién anterior, o Colexio de Avogados

presentara telematicamente a seguinte documentacion:

- Certificacion do desenvolvemento das actividades do convenio, xunto coa que
se achegard xustificacion dos gastos que orixine a sla execucién. Esta

xustificacidn realizarase mediante as correspondentes facturas.

- Para control das actividades que se prevén no convenio, entregarase un

exemplar dos traballos que se publiquen.

- Uninforme dos resultados das actividades realizadas no marco do convenio
e da sUa incidencia na promociéon da lingua. Este informe presentarao
electronicamente o Colexio de Avogados cando xustifique o segundo

pagamento.

De non alcanzarse o total do orzamento das actividades, a achega de ambas as duas

partes asinantes deste convenio, verase reducida na mesma proporcion.

A entidade procurard utilizar o galego en todas as comunicacidons que estableza coa

Conselleria de Cultura, Educacion e Universidade.

Antes de proceder a sinatura deste convenio e para o seu pagamento deberd

presentar:

- Un certificado de non ter pendente de pagamento ningunha débeda coa
Administracion publica da Comunidade Auténoma de Galicia, expedido pola

Conselleria de Facenda.

- Un certificado de estar ao dia das obrigas tributarias, expedido pola
correspondente delegacion ou axencia do Ministerio de Facenda e

Administracions Publicas.

- Un certificado de atoparse ao corrente das obrigas sociais, expedido pola

Tesoureria da Seguridade Social.

A sinatura deste convenio comportara a autorizacién ao 6rgano xestor para solicitar
as certificaciéns que deban emitir a Axencia Estatal da Administraciéon Tributaria, a
Tesoureria da Seguridade Social e a Conselleria de Facenda e Administracion Publica

da Xunta de Galicia.

O Colexio de Avogados facilitara toda a informacion que lle requira a Conselleria de
Cultura, Educacion e Universidade asi como a Intervencion Xeral da Comunidade
Auténoma, o Consello de Contas e o Tribunal de Contas no exercicio das suas

funcidns de fiscalizacién e control
Sexta.- Utilizacion da lingua galega

Todas as accions e actividades que se realicen ao abeiro deste convenio deberanse
levar a cabo de acordo co indicado nas vixentes normas ortograficas e morfoldxicas
do idioma galego, aprobadas pola Real Academia Galega no ano 2003, tal e como se
establece na disposicion adicional da Lei 3/1983, do 15 de xufio, de normalizacion
linguistica. Asi mesmo, coidarase especialmente do respecto rigoroso da toponimia

oficial nos termos previstos no artigo 10 da citada lei.

O incumprimento desta estipulacion considerarase causa especifica de resolucién

deste convenio.

Sétima.- Rexistro de Convenios. Transparencia e bo goberno

A sinatura deste convenio supora o consentimento expreso do interesado a
administracién para incluir e facer publicos os datos referidos ao convenio de
conformidade co artigo 15 da Lei 1/2016, do 18 de xaneiro, de transparencia e bo
goberno, co artigo 8 da Lei 19/2013, do 9 de decembro, (BOE 10-12-2013) de
transparencia, acceso 4 informacién publica e bo goberno e co Decreto 126/2006,

do 20 de xullo, polo que se regula o rexistro de convenios da Xunta de Galicia.

Asi mesmo, coa sinatura deste convenio as partes manifestan o seu consentimento
para que os seus datos persoais que aparecen no mesmo e mais o resto das
especificacions nel contidas poidan ser publicados no Portal da Transparencia e

Goberno Aberto.
Oitava.- Difusion da colaboracion das partes

Nas actuaciones informativas e divulgativas e nas publicaciéns que se fagan
relacionadas coas actividades deste convenio farase constar, nun lugar destacado, a
colaboracién das partes e utilizaranse, cando proceda, os anagramas de cada unha

das entidades aprobados pola normativa de identidade corporativa.

Sexa cal for o medio de difusion, cada unha das duas partes comprométese a facer

mencion da outra parte e deste convenio.
Novena.-Vixencia

Este convenio estara vixente dende a data da sua sinatura ata o 30 de novembro de
2022. Non obstante, este convenio podera extinguirse por acordo mutuo e
voluntario das partes, por desestimento dalgunha ou por denuncia do mesmo por
incumprimento dos compromisos adquiridos, o que se comunicard de xeito

fidedigno, previa audiencia da outra parte e con polo menos, un mes de antelacién.

Décima.- Comision de Seguimento

Coa finalidade de asegurar o cumprimento deste convenio crearase unha comision
paritaria de sequimento, constituida por dous representantes da Secretaria Xeral de
Politica Linguistica e dous representantes do Colexio de Avogados. Esta comision,
que estara presidida por un dos representantes de Politica Linguistica, coordinara o
seu desenvolvemento e estara facultada para resolver cantas dubidas xurdan na sua

execucion. Os acordos adoptados neste sentido seran inmediatamente executivos.
Décimo primeira.- Causas de resolucion
A extincion deste convenio podera producirse:

Por incumprimento total ou parcial dalgun dos seus puntos.

Polo transcurso do tempo estipulado sen que se culminen as actuaciéns

acordadas.

De se resolver este convenio por incumprimento do Colexio de Avogados, a
Conselleria de Cultura, Educacién e Universidade pode, se é o caso, esixir o reintegro

das cantidades achegadas para o seu financiamento.
Décimo segunda.- Responsabilidade das actuacions

O asinamento deste convenio non implica relacion laboral, contractual ou de
calquera outro tipo entre os profesionais que vaian desenvolver as actividades
previstas e mais a Xunta de Galicia, de tal xeito que a esta non se lle pode esixir
responsabilidade ningunha —nin directa, nin indirecta, nin subsidiaria— polos actos ou

feitos producidos no desenvolvemento do convenio.
Décimo terceira.- Avaliacion de resultados

A Conselleria de Cultura, Educacion e Universidade a través da Secretaria Xeral de

Politica Linguistica avaliara a realizacion das actividades contempladas na

estipulacion segunda do convenio e a sUa incidencia efectiva na dinamizacién da

lingua.

Décimo cuarta.-Notificacion electrénica

Segundo o artigo 14.2 da Lei 39/2015, do 1 de outubro, do procedemento
administrativo comun das administracidons publicas, os colectivos que estan
obrigados a relacionarse a través de medios electrénicos coas administracion
publicas, e polo tanto, a recibir notificaciéns por canles electrénicas son: as persoas
xuridicas, as entidades sen personalidade xuridica, os colexios profesionais, os que
representen un interesado que estea obrigado a relacionarse electronicamente coa
Administracion e, os empregados das administracions publicas para os tramites
que realicen con elas por razén da sua condicion de empregado publico.As
notificacions realizaranse sé por medios electronicos a través do Sistema de

Notificacion Electrénica de Galicia Notific@, https://notifica.xunta.gal. Para poder

acceder a unha notificacion electronica, o interesado debera contar cun certificado
electrdnico asociado ao NIF que figure como destinatario da notificacién (persoa fisica
ou xuridica). Asi mesmo, o interesado pode autorizar a calquera outra persoa a

acceder ao contido das suas notificacions.

Décimo quinta.- Proteccion de datos de caracter persoal e garantia dos dereitos
dixitais

As partes asinantes comprométense a cumprir, en todo momento, as disposicidns
contidas na normativa basica estatal e autondmica que xustifica a lexitimidade do

tratamento dos datos persoais e dos dereitos dixitais.

Na aplicacion deste convenio respectaranse cantas esixencias establece o
Regulamento UE 679/2016 xeral de proteccion de datos e a Lei organica 3/2018, do 5
de decembro (BOE 06/12/2018) de proteccién de datos persoais e garantia dos
dereitos dixitais, adoptando cantas medidas resulten necesarias para cumprir as suas

previsions e, en particular, para garantir a seguridade e integridade dos datos

persoais e dos dereitos dixitais e, a sUa proteccién fronte a alteracidns, perdas,

tratamentos ou accesos non autorizados.

Seran de aplicacion todos os dereitos e obrigas derivados da normativa aplicable en

materia de proteccion de datos e garantia dos dereitos dixitais.

Décimo sexta.- Administracion dixital

As partes asinantes deste convenio respectaran cantas esixencias establece a Lei
4/2019, do 17 de xullo, de administracion dixital de Galicia (DOG 26 de xullo de 2019),
que sera aplicable ao sector publico autonémico, integrado, de acordo co artigo 3 da
Lei 16/2010, do 17 de decembro, de organizacién e funcionamento da Administracién
xeral do sector publico autonémico de Galicia, pola Administracion xeral e polas
entidades instrumentais e, tamén, sera aplicable a cidadania que ten o deber de
utilizar os servizos publicos dixitais que se pofian a sla disposicidn de xeito adecuado,
co respecto das normas de uso, xerais ou especificas, que se establezan para cada un
dos servizos e, en particular, os cidadans e as cidadas deberan utilizar os sistemas de
identificacion e de sinatura electrénicas de que sexan lexitimos titulares, usar a
informacién disporiible conforme a politica de privacidade publicada e repectar a
normativa en materia de proteccién de datos de caracter persoal (artigos 2 a) e b) e 7

apartados 1e 2 respectivamente da citada lei).
Décimo sétima.- Normativa aplicable e xurisdicion

Este convenio ten caracter administrativo e os seus efectos rexeranse polo
establecido nas suas estipulacidns, e quedara suxeito ao disposto nos artigos 47 e

seguintes da Lei 40/2015, do 1 de outubro, do réxime xuridico do sector publico.

Ainda que é un dos excluidos do ambito de aplicaciéon da Lei 9/2017, do 8 de
novembro, de contratos do sector publico (BOE 9-11-17) segundo especifica o seu
artigo 6, ao non previsto e de acordo co artigo 4 da citada lei aplicaranselle os
principios recollidos nela, co fin de resolver dubidas e omisiéns que puidesen

presentarse. Asi mesmo, supletoriamente terase en conta o Decreto lexislativo

1/1999, do 7 de outubro, pola que se aproba o texto refundido da Lei de réxime

financeiro e orzamentario de Galicia e demais normativa vixente na materia.

A xurisdicion contencioso administrativa serd a competente para dirimir as cuestions

que puidesen xurdir da aplicacion deste convenio.
En proba de conformidade, as partes asinan telematicamente este convenio.
O conselleiro de Cultura, Educaciéon e O decano do llustre Colexio de

Universidade
Avogados de Santiago de Compostela

Roman Rodriguez Gonzalez Francisco José Rabufial Mosquera

